
Shaxslararo muloqotning shaxs taraqqiyotidagi o’rni 
Choriyeva Sevara Allanazar qizi 

Termiz iqtisodiyot va servis universiteti 2-bosqich talabasi 
           Annotatsiya: Ushbu maqolada shaxslararo muloqotning shaxs 
taraqqiyotidagi o‘rni keng yoritilgan. Muloqot jarayonining shaxsning 
psixologik, ijtimoiy va ma’naviy rivojlanishiga ta’siri tahlil qilingan. 
Shuningdek, shaxslararo muloqot orqali ijtimoiylashuv, o‘zini anglash, 
empatiya va muloqot madaniyatining shakllanishi masalalariga alohida e’tibor 
qaratilgan. Maqolada muloqotning ta’lim-tarbiya jarayonidagi ahamiyati ochib 
berilib, samarali muloqot shaxs kamolotining muhim omili ekanligi asoslab 
berilgan. Mazkur tadqiqot natijalari pedagogika va psixologiya sohasida tahsil 
olayotgan talabalarga, shuningdek, ta’lim jarayonida faoliyat yuritayotgan 
mutaxassislar uchun foydali hisoblanadi. 
     Kalit so'zlar: Shaxslararo muloqot, shaxs taraqqiyoti, ijtimoiylashuv, 
psixologik rivojlanish, ma’naviy kamolot, muloqot madaniyati, og‘zaki 
muloqot, og‘zaki bo‘lmagan muloqot, empatiya, o‘zini anglash, Ijtimoiy 
munosabatlar, axborot almashinuvi, jamoa, ijtimoiy rollar, ruhiy barqarorlik.                                    
            Kirish. Shaxsning rivojlanishi muloqotsiz mumkin emas, balki inson o‘z 
fikrlash tarzini, xulq-atvorini va ijtimoiy tajribasini boshqalar bilan muloqot 
qilish orqali rivojlantira oladi.  Ayniqsa, bolalik davrida ota-ona va yaqinlar 
bilan muloqot bolaning nutqi, tafakkuri va hissiy holatining shakllanishida hal 
qiluvchi rol o‘ynaydi.Shaxs jamiyat a’zosi sifatida muloqot orqali 
ijtimoiylashtirib beradi. Oila, maktab, do‘stlar va mehnat jamoasidagi muloqot 
orqali inson jamiyat qoidalari, axloqiy me’yorlar va ijtimoiy rollarni 
o‘zlashtiroladi. Muloqot yetishmasligi koʻplab muammolarni keltirib 
chiqaradi. Masalan: shaxsda yolg‘izlik, tushkunlik va ijtimoiy moslashuv 
muammolarini keltirib chiqarishi mumkin.Shaxslararo muloqot shaxs 
taraqqiyotining asosiy tayanchlaridan biri hisoblanadi. U shaxsning aqliy, 
ruhiy, ijtimoiy va ma’naviy rivojlanishini ta’minlaydi. Shu sababli, har bir 
inson muloqot ko‘nikmalarini rivojlantirishi va sog‘lom munosabatlar 
o‘rnatishga intilishi kerak. 
     Maktab va oliy ta’lim muassasalarida o‘qituvchilar va o‘quvchilar 
o‘rtasidagi muloqot shaxs kamolotining muhim sabablaridan biridir. Ijobiy 
muloqot muhitida o‘quvchilar erkin fikrlaydi, bilimga qiziqishi ortadi va 
mustaqil shaxs bo‘lib shakllanadi.Muloqot madaniyati — bu muloyimlik, 
hurmat, tinglay bilish va o‘z fikrini to‘g‘ri bayon qilish qobiliyatidir. Muloqot 
madaniyati yuqori bo‘lgan shaxs: jamoada tez moslasha oladi;  nizolarni tinch 
yo‘l bilan hal qila oladi; yetuk va mas’uliyatli shaxs sifatida shakllanadi. 
     Shu sababli ta’lim jarayonida muloqot madaniyatini rivojlantirish muhim 
hisoblanadi.  Muloqot jarayonida shaxs:  o‘zini baholashni o‘rganadi;  ijobiy va 
salbiy xatti-harakatlarni farqlay boshlaydi;  jamiyatda o‘z o‘rnini topadi.  

Boshqalarning fikri va munosabati shaxsning xulq-atvori va dunyoqarashiga 
kuchli ta’sir ko‘rsatadi.Shaxslararo muloqot bir necha turga bo‘linadi:  
    Og‘zaki muloqot – nutq orqali amalga oshadi, fikrlash va nutq madaniyatini 
rivojlantiradi. Og‘zaki bo‘lmagan muloqot – imo-ishora, mimika, tana harakati 
orqali bo‘ladi, hissiy holatni anglashga yordam beradi. 
     Rasmiy muloqot – ish, o‘qish jarayonida bo‘ladi, mas’uliyat va intizomni 
shakllantiradi. 
     Norasmiy muloqot – do‘stlar, oila davrasida kechadi, shaxsning erkin va 
ochiq bo‘lishiga xizmat qiladi. Har bir muloqot turi shaxsning turli jihatlarini 
rivojlantiradi.Inson shaxs sifatida jamiyatda shakllanadi. Jamiyat esa 
muloqotsiz mavjud bo‘la olmaydi. Shaxs o‘z fikrini bildirish, boshqalarning 
fikrini qabul qilish va ularga moslashish orqali rivojlanadi. Muloqot shaxsning 
ijtimoiy tajribasini oshiradi va uni mustaqil fikrlovchi shaxsga aylantiradi. 

